
N      -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-ի N 1608 -Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ   ԿԱՏԱՐԵԼՈՒ ՄԱՍԻՆ
-------------------------------------------------------------------------------------------
Հայաստանի Հանրապետության կառավարությունը ո ր ո շ ո ւ մ  է`
1. Հայաստանի Հանրապետության կառավարության 2006 թվականի նոյեմբերի 2-ի  <<Դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները հաստատելու մասին>> N 1608-Ն որոշման մեջ կատարել հետևյալ փոփոխությունները.
1)  որոշման ա) ենթակետով սահմանված կարգի`
ա. 3-րդ կետը շարադրել հետևյալ խմբագրությամբ.
 <<3.Թույլտվությունները տրամադրվում կամ մերժվում են սույն կարգով նախատեսված փաստաթղթերը նախարարություն մուտքագրվելուց հինգ աշխատանքային օրվա ընթացքում: Նշված ժամկետում գովազդի թույլտվության հայտը չմերժվելու դեպքում հայտը համարվում է բավարարված:>>
 բ. 5-րդ կետի դ), ե), զ) ենթակետերը ճանաչել ուժը կորցրած,
 գ. 6-րդ կետը շարադրել հետևյալ խմբագրությամբ.
 <<6.Հայտը և կից փաստաթղթերը նախարարություն կարող են հանձնվել առձեռն, փոստով կամ էլեկտրոնային կապի միջոցներով:>> 
դ. 9-րդ կետը ճանաչել ուժը կորցրած:
 ե. 10-րդ կետի բ) և գ) ենթակետերը ճանաչել ուժը կորցրած:
 զ.12-րդ կետը ճանաչել ուժը կորցրած:
 է. 15-րդ կետը շարադրել հետևյալ խմբագրությամբ.
 <<15.Գովազդատուն պարտավոր է գովազդը տեղադրել միայն թույլտվությամբ նախատեսված զանգվածային լրատվության միջոցում և թույլտվությամբ սահմանված պահանջների պահպանմամբ:>>
 ը. Ձև N 2-ը շարադրել նոր խմբագրությամբ` համաձայն հավելվածի.
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

 
Հավելված
 ՀՀ կառավարության    N     -Ն որոշման
<<Ձև N 2

ՀՀ առողջապահության նախարար
___________________ 
	
	(անունը, ազգանունը)


Հ Ա Յ Տ

ԳՈՎԱԶԴԻ ԹՈՒՅԼՏՎՈՒԹՅՈՒՆ UՏԱՆԱԼՈՒ ՄԱUԻՆ
1. Իրավաբանական անձի (կազմակերպության) անվանումը և կազմակերպական- իրավական ձևը կամ անհատ ձեռնարկատիրոջ անունը, ազգանունը
________________________________________________________________
________________________________________________________________

2. Կազմակերպության գտնվելու վայրը կամ անհատ ձեռնարկատիրոջ բնակության վայրը 
________________________________________________________________
3. Գործունեության իրականացման վայրը, հեռախոuահամարը, կապի այլ միջոցներ
________________________________________________________________

4. Գովազդի տեuակը, որի թույլտվության հայտ է ներկայացվում
________________________________________________________________ 
	(դեղի, բուժտեխնիկայի, բուժական մեթոդի` նշելով կոնկրետ անվանումները)
	



5. Զանգվածային տեղեկատվության միջոցի տեսակն ու անվանումը ______________________
________________________________________________________________ 
	(հեռուստատեսություն, ռադիո, ինտերնետ, արտաքին գովազդ, զանգվածային
տեղեկատվության տպագիր միջոց` նշելով անվանումը)


6. Գովազդի տարածման ժամկետը___________________________________________

Կից ներկայացվող փաuտաթղթերը`
1.
2.

Ներկայացված տեղեկությունների իuկությունը հաuտատում եմ և երաշխավորում, որ գովազդի բովանդակությունը համապատասխանում է  <<Գովազդի մասին>> և  <<Դեղերի մասին>> ՀՀ օրենքներին:                           __________________________________________________________________
	
	 (կազմակերպության տնoրենի uտորագրությունը, անունը, հայրանունը, ազգանունը կամ անհատ ձեռնարկատիրոջ անունը, ազգանունը)



_________ _______________ 200  թ.


Կ.Տ.>>

















ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի նոյեմբերի 2-ի  N 1608-Ն  որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2006 թվականի նոյեմբերի 2-ի  N 1608-Ն  որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի մշակումը պայմանավորված է դեղերի, բուժտեխնիկայի և բուժական մեթոդների գովազդի թույլտվության տրամադրման գործընթացի իրականացման ընթացքում ի հայտ եկած մի շարք հանգամանքներով, որոնք խոչընդոտ են հանդիսանում վերը նշված թույլտվության առավել արագացված ընթացակարգով տրամադրման հարցում և նպատակ է հետապնդում պարզեցնել գովազդի թույլտվության տրամադրումը:  
2. Ընթացիկ իրավիճակը և խնդիրները
Ներկայումս գործող օրենսդրությամբ Հայաստանի Հանրապետությունում դեղերի, բուժտեխնիկայի և բուժական մեթոդների գովազդի թույլտվության տրամադրումը իրականացվում է բարդեցված ընթացակարգով, մասնավորապես` ընդլայնված է հայտին կից ներկայացվող փաստաթղթերի ցանկը, գովազդի թույլտվության տրամադրման համար նախատեսված է 20-օրյա ժամկետ, գովազդի թույլտվություն ստանալու մասին հայտի ընդունումը մերժելու մասին որոշումը Հայաստանի Հանրապետության առողջապահության նախարարության կողմից ընդունվում է 3-օրյա ժամկետում: 
2. Կարգավորման նպատակը և բնույթը
Նախագծով նախատեսվում է պարզեցնել Հայաստանի Հանրապետության առողջապահության նախարարության կողմից դեղերի, բուժտեխնիկայի և բուժական մեթոդների գովազդի թույլտվության տրամադրման գործընթացը, մասնավորապես` իրականացնել գովազդի թույլտվության տրամադրման ժամկետների կրճատում` 20 օրից դարձնելով 3 օր, ինչպես նաև գովազդի թույլտվություն ստանալու մասին հայտին կից ներկայացվող փաստաթղթերի ցանկի կրճատում` հանելով գործող օրենսդրության նախատեսվող գովազդի բովանդակության, էսքիզի ներկայացման, ինչպես նաև հայտատու կազմակերպության պետական ռեգիստրի վկայականի պատճենի ներկայացման պահանջները: 
3. Նախագծի մշակման գործընթացում ներգրավված ինստիտուտները և անձիք
Նախագծի կազմմանը մասնակցել են Հայաստանի Հանրապետության կառավարության աշխատակազմի համապատասխան ստորաբաժանումների մասնագետները, Հայաստանի Հանրապետության առողջապահության նախարարի իրավական խորհրդականը:
4. Իրավական ակտի կիրառման դեպքում ակնկալվող արդյունքը
Այսպիսով, նշված որոշման ընդունմամբ հնարավոր կլինի ապահովել դեղերի, բուժտեխնիկայի և բուժական մեթոդների գովազդի թույլտվության տրամադրումը պարզեցված ընթացակարգով` հնարավորություն ստեղծելով առավել սեղմ ժամկետներում ուսումնասիրել տնտեսվարող սուբյեկտների կողմից դեղերի, բուժտեխնիկայի և բուժական մեթոդների գովազդի թույլտվություն ստանալու մասին ներկայացված հայտը և տրամադրել գովազդի թույլտվությունը:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                              Հ.ՔՈՒՇԿՅԱՆ
  







Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

      «Հայաստանի Հանրապետության կառավարության 2006 թվականի նոյեմբերի 2-ի  N 1608-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                            Հ. ՔՈՒՇԿՅԱՆ

Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

      «Հայաստանի Հանրապետության կառավարության 2006 թվականի նոյեմբերի 2-ի  N 1608-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
Նախագծի ընդունման առնչությամբ միջազգային պայմանագրերով ստանձնած պարտավորություններ չկան:

     ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                          Հ. ՔՈՒՇԿՅԱՆ
